REPUBLIKA E KOSOVE{S’/ REPUBLIKA KOSOVA

Kom.Dh.Shk.11.nr.1479/23

GJYKATA KOMERCIALE E KOSOVES - DHOMA E SHKALLES SE
DYTE, né kolegjin e pérbéré nga gjyqtarét Faton Bajrami, kryetar i kolegjit, Saranda
Bogaj — Sheremeti dhe Franciska Zhitija - Ymeri, anétare té kolegjit, né ¢éshtjen juridike
- konfliktin administrativ sipas propozuesit — paditésit “Loni Pergola” SHPK me seli ne
Shtime, té cilén sipas autorizimit e pérfagéson Q. A. avokat, né Prishting, kundér
kundérshtares se propozimit - té paditurés Administrata Tatimore e Kosovés né Prishting,
me bazé juridike pér shtyrjen e ekzekutimit té vendimit, duke vendosur lidhur me
ankesén e paditésit - propozuesit kundér aktvendimit té Gjykatés Komerciale Dhomat e
Shkallés sé paré, Departamenti Fiskal KF.nr.515/23, té datés 05.10.2023, né seancén e
kolegjit té mbajtur me daté 09.11.2023, mori kété:

AKTVENDIM

REFUZOHET si e pabazuar ankesa e propozuesit — paditésit “Loni Pergola”
SHPK me seli ne Shtime, ndérsa aktvendimi i Gjykatés Komerciale Dhomat e Shkallés sé
paré, Departamenti Fiskal KF.nr.515/23, i datés 05.10.2023, VERTETOHET.

Arsyetimi

Me aktvendimin e Gjykatés Komerciale te Kosovés - Dhomat e Shkallés sé paré,
Departamenti Fiskal, né pikén | té dispozitivit éshté refuzuar propozimi- kérkesa e “Loni
Pergola” SHPK me seli ne Shtime, pér shtyrjen e ekzekutimit té vendimit té aktit
administrativ pérfundimtar- vendimit me nr.249/2023, daté 21.08.2023 té té paditurit,
Administrata Tatimore e Kosovés né Prishtiné. Né pikén 11 té dispozitivit éshté caktuar se
procedura sipas padisé né kété konflikt administrativ do té vazhdoj sipas rregullave té
procedurés né konfliktin administrativ dhe sipas planit té punés sé Gjykatés.

Kundér aktvendimit t€ Gjykatés Komerciale Dhomat e Shkallés sé paré, pala
paditése — propozuese Loni Pergola” SHPK me seli ne Shtime, pérmes te autorizuarit
avokat Q. A., pér shkak té shkeljes sé dispozitave té procedurés dhe vértetimit té gabuar
dhe jo té ploté té gjendjes faktike, me propozim gé gjykata e shkalles se dyte aktvendimin
e kontestuar ta ndryshon dhe té aprovojé ne térési kérkesén e paditésit — propozuesit apo
lenden e te kthej ne rivendosje ne gjykatén e shkalles se paré.

Kolegji i Gjykatés Komerciale-Dhoma e shkallés sé dyté, shqyrtoi shkresat e
Iéndés, dhe pas vlerésimit té aktvendimit té€ kundérshtuar né pajtim me nenin 194 té Ligjit

mbi Procedurén Kontestimore (LPK), té aplikueshém sipas nenit 63 té Ligjit pér
konfliktin administrativ (LKA), ka gjetur se:

Ankesa éshté e pabazuar.

Duke shqyrtuar shkresat e l&ndés, aktvendimin e kundérshtuar sipas ankesés sé
kunderpropozuesit-te paditurés, kolegji i késaj gjykate, gjen se Dhomat e Shkallés sé
Paré, pas shqyrtimit té propozimit té paditésit pér shtyrjen e ekzekutimit té vendimit me
nr. 249/2023, daté 21.08.2023 té Administrata Tatimore e Kosoves né Prishting, ka gjetur
se propozimi i tillé éshté i pabazuar, ngase paditési - propozuesi nuk e ka béré té
besueshme pérmes provave té prezantuara, nuk ka arritur té vértetoj se éshté pérmbushur
kushti i rrezikut serioz dhe démi i pariparueshém, si dhe se ekziston rreziku i shkaktimit
té démit apo humbjeve té tjera, nése nuk caktohet shtyrja e ekzekutimit té vendimit
kontestues, ashtu si¢ éshté pércaktuar né nenin 22, paragrafi 6 e lidhur me paragrafin 2, té
kétij neni, té Ligjit pér Konfliktet Administrative (LKA).

Kolegji i Gjykatés Komerciale - Dhoma e shkallés sé dyté, duke u nisur nga
gjendja e tillé e ¢éshtjes, pranon né térési si té drejté dhe té ligjshém njé konkludim té
tillé té gjykatés sé shkallés sé paré ngase edhe sipas vlerésimit té kolegjit té késaj gjykate,
né rastin konkret nuk jané plotésuar né ményré kumulative kushtet pér shtyrjen e
ekzekutimit té aktit administrativ té paraparé né nenin 22 par. 6 lidhur me par. 2 té Ligjit
pér Konfliktet Administrative, i cili pércakton se: “ me kérkese e paditésit, organi akt i te
cilit ekzekutohet gjegjésisht organi ge éshté kompetent pér ekzekutim, mund ta shtyjé
ekzekutimin deri ne vendimin definitiv gjygésor, nése ekzekutimi do ti sillte dem
paditésit, i cili véshtir do te riparohej, kurse shtyrja nuk éshté ne kundérshtim me
interesin publik, as ge shtyrja do ti sjellté ndonjé dem te madhe palés kundérshtare
pérkatésisht personit te interesuar”.

Gjykata e Shkalles se pare me rastin e vendosjes sipas propozimit te paditésit, ka
gjetur se shtyrja e ekzekutimit te vendimit deri ne vendosjen e ¢éshtjes ne ményre
meritore, nuk éshté i drejté kjo ngase pér gjykatén ky vlerésim i propozuesit paraget
element vlerésimi té vet kérkesépadisé si né padi duke paragjykuar kétu céshtjen
kryesore.

Gjykata e Shkalles se pare ne vendimin e saj, ka konstatuar se paditésja ne
pretendimet e saja nuk i ka arsyetuar mjaftueshém se té njéjtat jané té bazuara né Ligj dhe
se ne rastin konkret nuk jané pérmbushur kushtet Ligjore ge te aprovohet propozimi pér
shtyrje te ekzekutimit te vendimit deri sa gjykata te vendos pérfundimisht lidhur me
Ligjshmériné e vendimit te kontestuar pérkitazi me padiné e paditésit e ne kuptim te nenit
22 te LKA-se.

Me gé nga provat té cilat gjinden né shkresat e Iéndés rezulton se me vendimin nr.
249/2023, daté 21.08.2023 Administrata Tatimore e Kosovés né Prishting, kétu
propozuesit, i éshté refuzuar si e pabazuar ankesa dhe njoftim rivlerésimet e tatimit shtese
nga kontrolli jané vértetuar si te bazuara si dhe ne piken e dyte te dispozitivit te vendimit
te atakuar éshté konstatuar se procedura e ankesés nuk e ndérprené obligimin e
tatimpaguesit pér pagese te detyrimeve tatimore.



Me tej nga shkresat e lendes rezulton se kétu pala propozuese ka parashtruar
ankese ndaj raportit te kontrollit pn te datés 25.05.2023, ku pas kontrollit te realizuar nga
e paditura te pala paditése jané pércaktuar borxhe (detyrime tatimore, ndéshkime dhe
uljen e kreditimit) ne shumen e gjithmbarshme prej 220.580.70 euro.

Pala propozuese ne pretendimet e saja thekson se duke pas parasysh se nga
vendimi numér 249/23 i datés 21.08.2023, kétu pala propozuese éshté ne pamundési te
pérmbushjes se detyrimit, pasi ge kjo do te i krijoj véshtirési financiare ge dérgoj ne
falimentim, duke i shkaktuar humbje te pariparueshém, ka kérkuar mbrojtje gjygésore si
ne petitum te kérkeseés.

Duke i marré parasysh pretendimet ankimore té propozueses- paditéses, né ankesé
té cekura mé larté ndaj aktvendimit té shkallés sé paré se me ekzekutimin e vendimit té
atakuar do té i shkaktohet déme i pariparueshém propozuesit dhe pér faktin se shtyrja e
ekzekutimit te vendimit nuk é&shté ne kundérshtim me interesin publik kolegji vleréson se
té njéjtat jané jo té vértetuara, té pamjaftueshme dhe jo bindése pér tu aprovuar ankesa.

Derisa pretendimet ne padi dhe pérgjigje ne ankese te palés paditése, me te cilat
éshté kérkuar caktimi i masés sé pérkohshme pér shtyrjen té ekzekutimit té aktit
administrativ, té atakuar deri né vendosjen sipas padisé sé paditésit nuk jané té bazuara
dhe se vlerésimi i kolegjit &shté se nuk jané pérmbushur kushtet ligjore pér shtyrjen e
ekzekutimit t& vendimit si¢ parashihet né nenin 6 dhe 22 par.2 té LKA-sé.

Mbi kété gjendje té fakteve kolegji gjen se Gjykata Komerciale Dhomat e
Shkallés sé Paré, Departamenti Fiskal né ményré té drejté ka vértetuar gjendjen faktike
dhe drejté ka zbatuar dispozitat procedurale dhe materiale dhe nuk éshté cenuar ligji né
dém té ankuesit me rastin e moscaktimit te masés se pérkohshme dhe shtyrjes se
ekzekutimit te vendimit dhe se pretendimet ankimore jané té pa ndikim pér vendosje né
ményreé tjetér, andaj ankesa si e tillé refuzohet, ndérsa aktvendimi i ankimuar vértetohet si
i drejté dhe i ligjshém.

Nga sa u tha mé larté e né bazé té nenit 209 par.l nén b) té LPK-sé, té
aplikueshém sipas nenit 63 té LKA-sé u vendos si né dispozitiv té kétij aktvendimi.

GJYKATA KOMERCIALE E KOSOVES
Dhomat e Shkallés sé Dyté
Kom.Dh.Shk.I11.nr.1479/2023, me daté 09.11.2023

